
Mateo 8




Sén nilabas say luway allu, dilag tangénan sa Cana sa
prubinsyan Galilea. Idi bayduy indu han Jesus. Buy
naku €t baydu si Jesus kaawyun nay mani tagasunul
na gawan sinagyat sila.




Sén naubus say alak sa kalutu, sinabin indu nan Jesus
kana, "Naubus ya alak la." Sinabin indu nan Jesus sa

mani manawup sa kalutu, "Daygén yuy sabét man na
iutus na kamuyu."




Sinabin Jesus sa mani manawup,
“Pakapnun yun laném ma mani tapayan.”
Buy pinakapnu la yabay. Pamakayari,
sinabin Jesus kalla, "Manakséb kaw
buy gétan yu sa mamaala sa kalutu.”
Nanakséb sila yabay buy
indin la sa mamaala.




Kabay tinawayan mamaalay laném ya napakadyag alak.
A na tanda nu saantu naubat ya alak nuwa ya mani
manawup, tanda la ta silay
nanakséb laném. Kabay
impabég nay liyaki

ya pan-itangén buy
sinabi ha, "Babayu
muyan in-awas

ya mamanyaman
na alak ta."




"Pakan sa balang kalutuy
mumuna lan pan-iawas ya
mamanyaman na alak. Buy
nu malakéy nay nainém
mani tawu, baydu la pun
iawas ya péerad
manyaman na alak.”




Ya nalyarin abiin sa Cana sa prubinsyan Galilea, sabay
ya hunan mamakaupapas ya dinyag
Jesus. Buy sa kapamilatan
dinyag na, impakit nay

kapangyarian na. Kabay
luyang nanampalataya




Naku si Jesus sa balin Pedro.
Pamakalaténg na baydu, nakitan
nay ampun Pedroy babayi ya
nakakalek gawan umutun.




Dinukpan Jesus ya gamét babayi buy
tambéng yan inumiyul. Pamakayari,
nidéng ya buy pinakan na si Jesus.




Sén nitangléw way
mamut, gintan mani
tawu kan Jesus ya
kaganawan nipagsakit
buy sinédakan nadawak
ka ispiritu. Nitipun na
sadyay lakén tawu sa
lawasan balin Simon.




Namaiyul si Jesus sa malakey tawuy dilag
magmikakanayun na sakit buy namitas yan
nangadawak Kka ispiritu sa malakéy tawu.

A na tinulutan magsabi ya nadawak ka ispiritu,
tagawan tanda lay siyay Anak Bapan Namalyari.




Kabay pinagpilitan
kaganawan na madukpan
laya, ta idi kanay
kapangyarian Bapan
Namalyari ya
mamaiyul sa
kaganawan
nipagsakit.




Kaban mangaral si Jesus sa Sabin Bapan Namalyari,
3dilag inlumaténg nga apat ta liyaki ya manambayuk
gisay liyaki ya lumpu.

Idani laya dayi kan Jesus,
4nuwa gawan malakéy
tawu, a sila midani.

Kabay nagdakey sila tana sa

bubungan bali buy inlubtan lay
atép sa ugtun Jesus bayu la
impakanawan inyépay
liyaki ya lumpu sa
arapan Jesus.




Sén nakitan Jesus ya maragul
la panampalataya la kana,
sinabi na sa liyaki ya
lumpu, "Anak kuway,
pinatawad day mani
kasalanan mu.”

"Midéng ka, gétan

muy kalapayan mu

buy muli kayna!”




Nagsakay si Jesus sa gisay bangka
kaawyun na mani tagasunul na.
Kaban idi sa bunak laném ma
bangka la, inlumakas ya

angin buy nayi-nayi
silaynan matugpawan
mangaragul la alun.
Nuwa sa uras abitu,
mamabélew si Jesus.




Nakitbay si Jesus kalla, "Alwa ta malimu kaw yata?
Nanabéléng yay panampalataya yuta." Kabay nidéng ya
buy in-utus nay malakas ya angin buy alun, "Tunggén
kaw." Tinunggén yabay. Nakaupapas

ya mani tagasunul na buy *
sinabi la, "Sisabet _
ta atiye? Siyan '

mapatgén na yay
angin buy alun ta

Gawan kakaidwan Bapan Namalyari ya
kaganawan tawu sa babun luta, indin nay
kagisagisay Anak na amén nu sisabét
man ha manampalataya kana, a ya
milaku sa ayin katganan na
kaparusan, nun a mabiyan

yan biyay ya ayin
katganan.




Roma 3:23 Tagawan ya kaganawan tawu, nangasalanan
buy ayin nakaduwang sa matinek ka pamibiyaybiyay ya
labay Bapan Namalyari para kalla.

Roma 6:23 Tagawan ya kabayaran mani kasalanan sabay

ya ayin katganan na kamatyan. Nuwa ya degaluy pan-idin

Bapan Namalyari sabay ya biyay ya ayin katganan sa mani
nakibéték kan Jesu Cristu ya Panginuun tamu.

Hebreo 9:27 Intakda sa mani tawuy kay katamisan mati
buy pamakayari, pangukum man Bapan Namalyari.




Efeso 2:8,9 Gawan sa kangédan nakém Bapan Namalyari,
niligtas kaw sa kapamilatan panampalataya yu kan Jesus,
alwan sa kapamilatan sarili yun dyag, nun a digalun Bapan
Namalyari kamuyuy abiin. Alwan gawan sa kapamilatan
mangangéd da diyag yuy ingkaligtas yu. Kabay ayin
maipagmaragul ya sisabét man.

Roma 10:9,10 Nu ipapétég mu sa arapan mani tawuy "Si
Jesus ya Panginuun” buy manampalataya kan buun béké
ya inuman yan pinabyay Bapan Namalyari, miligtas ka.
Tagawan pan-ituwad Bapan Namalyarin matinek ya tawuy
manampalataya kana un buun béké buy pan-iligtas nay
tawuy magpapétég sa arapan mani tawuy,

"Si Jesus ya Panginuun.”




Juan 3:16,17 "Gawan kakaidwan Bapan Namalyari ya
kaganawan tawu sa babun luta, indin nay kagisagisay
Anak na amén nu sisabét man na manampalataya kana, a
ya milaku sa ayin katganan na kaparusan, nun a mabiyan
yan biyay ya ayin katganan. Gawan asé in-utus Bapan
Namalyari ya Anak na baydi sa babun luta amén atulan
kaparusan ya mani fawu, nun a amén iligtas na sila.”

1 Juan 5:11-13 Tagawan impapétég Bapan Namalyari ya
sa kapamilatan pamikibéték tamu sa Anak na, binyanan
na kitamun biyay ya ayin katganan. Kabay nu sisabét man
na nakibéték sa Anak Bapan Namalyari, dilag ginan biyay
ya ayin katganan. Nuwa nu sisabét man na asé nakibétek
sa Anak Bapan Namalyari, ayin yan biyay ya ayin
katganan. Insulat kuy kaganawan abiin amén matandan
yuy sikaw wa manampalataya sa Anak Bapan Namalyari,
dilag kawnan biyay ya ayin katganan.

